
СУРХОНДАРЁ ВИЛОЯТИДА МЕВА-САБЗАВОТ 

МАҲСУЛОТЛАРИНИ ЕТИШТИРИШ ҲОЛАТИ ТАҲЛИЛИ  

                               

 Назарова  Мунаввар Соатмурод  қизи 

Озиқ-овқат ва қишлоқ хўжалиги соҳасида стратегик ривожланиш ва 

тадқиқотлар халқаро маркази таянч докторанти 

 

Аннотация: Ушбу мақолада  Сурхондарё вилоятида  мева-сабзавот  

маҳсулотларини етиштириш динамикаси келтирилиб таҳлил этилган. 

Монографик тадқиқот натижалари кўрсатилган.Сўровнома  натижасида 

олинган хулосалар баён қилиниб хулосалар шакллантирилган. 

Калит сўзлар: Мева-сабзавот, рейтинг, ишлаб чиқариш, озиқ-овқат 

хавфсизлиги, маҳсулот етиштириш, қишлоқ хўжалиги, динамика, кўрсаткич, 

сўровнома, таҳлил. 

 

Abstract: This article presents and analyzes the dynamics of fruit and  

vegetable production in Surkhandarya region.  The results of the monographic 

research are shown. 

Key words: Fruits and vegetables, rating, production, food security, 

production, agriculture, dynamics, indicator, survey, analysis. 

 

Аннотация: В данной статье представлена   и проанализирована 

динамика производства плодоовощной продукции в Сурхандарьинской 

области.  Приведены результаты монографического исследования. 

Ключевые слова: Фрукты и овощи, рейтинг, производство, 

продовольственная безопасность, производство, сельское хозяйство, 

Ўзбекистоннинг барча ҳудудлари каби Сурхондарё вилоятининг ҳам 

табиати, иқлими, жойлашуви, меҳнаткаш аҳолиси мавжудлигидан келиб 

чиқиб мева-сабзовот етиштиришда имкониятлари катта. Мавжуд 

имкониятлардан оқилона фойдаланиш мамлакат иқтисодиётини юксалишида 

ўз ўрнига эга.  Сўнги йилларда Сурхондарё вилоятида ҳам қишлоқ 

хўжалигини ривожлантириш борасида ислоҳотлар қилинмоқда. Мева-

сабзавот маҳсулотларини етиштириш ҳажми ҳам йиллар кесимида ошиб 

бормоқда.  Буни 1-жадвалда келтирилган маълумотларидан ҳам кўриш 

мумкин. Сурхондарё вилояти туманлари кесимида 2017 йилда 18.4 минг 

гектар майдонга мева-сабзавот маҳсулотлари экилган бўлса, ҳосилдорлик 

241.5 центнерни, ялпи ҳосил 0.9 минг тоннани ташкил этган. 2018 йилда ҳам 

18.4 минг гектар майдонга мева-сабзовот маҳсулотлари экилган бўлиб, 

ҳосилдорлик 13.2 центнерга,  ялпи ҳосил 672.5 минг тоннага ошган. 2019 

йилда мева-сабзавот экилган майдон 0.8 минг гектарга камаган бўлсада, 

ҳосилдорлик ошиб 278.4 центнер ҳолатини қайд этган. Ялпи ҳосил ҳам ўз 

навбатида ошган. 2020 йилга келадиган бўлсак, майдон 18.3 минг гектар, 

ҳосилдорлик 271,3 центнер, ялпи ҳосил 1013.6 минг тоннага етган. 2021 йил 

жами 20.4 минг гектар майдонга сабзавот маҳсулотлари экилган. 

Ҳосилдорлик 286.5 центнер, ялпи ҳосил 1066.0 минг тоннани ташкил этган. 

Сабзавот маҳсулотларини етиштиришда бошқа қишлоқ хўжалиги экинлари 

каби барча агротехник тадбирларни тўғри амалга ошириш аҳамиятли 

ҳисобланади. Ундан ташқари мавсумнинг ҳарорати ва сув билан 

таъминланганлик ҳолати ҳам катта таъсир қилади. Сабзавотчиликда уруғ 

навларини ҳам ҳудудга мосини танлаш лозим. 

1-жадвал маълумотларида Сурхондарё вилояти туманлари кесимида 

2017-2021 йиллар ҳолатига мева ва резаворларни етиштириш ҳажми 

келтирилган. 2017 йилда 16.1 минг гектар майдонга мева ва резаворлар 

экилган. Ҳосилдорлик 107.3 центнер, ялпи ҳосил 137.4 минг тоннани ташкил 

қилган. 2018 йилда 48.1 минг гектар майдондан 98.1 центнер ҳосилдорлик 

олинган, ялпи ҳосил 154.6 минг тоннани ташкил қилган. 2019 йилда 49.5 минг 

гектар майдондан 104.6 центнер ҳосилдорлик олинган ва ялпи ҳосил 157.4 

тоннани қайд этган.  2020 йилда 51 минг гектар майдонда мева ва резаворлар 

етиштирилган. Ҳосилдорлик 95.2 центнер, ялпи ҳосил 164.5 минг тоннага 

чиққан. 2021 йилда ҳам ўсиш кузатилиб, 52.6 минг гектардан 100.6 центнер 

ҳосил олинган. Ялпи ҳосил ҳам ўз навбатида юқорилаб 172.5 минг тоннага 

етган.  

2-жадвал маълумотларида Сурхондарё вилоятида сабзавотчиликка 

ихтисослашган фермер хўжаликларининг йўналишлари ва экин ер 

майдонлари ҳажми 2022 йил ҳолатига келтирилган. Жами ихтисослашган 

фермер хўжаликларининг сони 351 тани ташкил қилади. Ушбу фермер 

хўжаликлари  6374,6 гектар ер майдонида маҳсулот етиштиради. Шундан 

сабзавотчилик йўналишидаги фермер хўжалиги 223 та ва ер майдони 3 645.8 

гектар, боғдорчилик-сабзавотчиликка иқтисослашган фермер хўжалиги  28 та 

ва ер майдони 1 255.0 гектар, ғаллачилик-сабзавотчиликка йўналишидаги 

фермер хўжаликлари 47 та ва ер  майдони 728 гектар,   пахта-ғалла-

сабзавотчилик йўналишида фермер хўжаликлари 3 та ва ер майдони 20 гектар, 

полизчилик-сабзавотчилик бўйича  фермер хўжаликлари 50 та ва ер майдони 

728.0 гектарни ташкил этади.  

Ихтисослашган фермерлар сони бўйича Ангор Узун ва Музрабод 

туманлари етакчилик қилади. Ангор, Қизириқ, Сарасиё ва Термиз 

туманларининг экин ер майдонлари бошқа туманларга нисбатан катта.  

Шунга эътибор бериш керакки, боғдорчилик-сабзавотчилик 

хўжаликларида боғ қаторлари орасига сабзавот маҳсулотлари экилиши 

назарда тутилади. Ғаллачилик-сабзавотчилик хўжаликларида ғалладан 

бўшаган ер майдонларига иккинчи экин сифатида сабзовот маҳсулотлари 

етиштирилади.  

Сурхондарё вилояти туманларидаги мева-сабзавот етиштирувчи 

субъектлар ўртасида сўровномалар ўтказдик. Мана шу сўровларнинг биттаси 

яъни, “Туманингизда озиқ-овқат етиштириш билан боғлиқ қандай муаммолар 

бор?” – деган мазмундаги саволга 30 фоиз респондент сув муаммоси 

борлигини, яна 30 фоизи ҳашоротоларга ва касалликларга қарши кураш 

қимматлиги, 40 фоизи кимёвий ўғитларнинг нархлари қиматлигини ва иқлим 

ўзгаришининг салбий таъсири борлигини, ерлар деградацияга учраётганлиги, 

техникаларнинг етарли эмаслигини билдирган. Охирги аҳолини озиқ-овқат 

маҳсулотлари билан барқарор таъминлашда мева-сабзавотчилик тармоғини 

ривожлантириш бўйича қандай таклифларингиз бор деб берилган саволга 

респондентлар ер солиғини камайтириш керак деган мазмунда, аҳолига 2.5-5 

гектар ерни мева-сабзовотчилик учун тегишли тартибда бериш керак, 

имтиёзли кредитлар ҳажмини ошириш кераклиги, тайёр маҳсулотларни 

сотиш механизмини такомиллаштириш, сақлаш тизимини кенгайтириш керак 

деган жавобларни билдиришган.    Сўровлар, учрашувлар, таҳлиллар ва 

тадқиқотлардан кўриниб турибдики Сурхондарё вилоятида ҳали ҳам шунча 

ижобий натижаларга қарамай муаммолар мавжуд. Ушбу муаммоларни 

бартараф қилишда мева-сабзавот етиштирувчи қишлоқ хўжалиги 

корхоналари, фермерлар, деҳқон хўжаликлари ва томорқа ер эгаларининг 

фикрларини ўрганиш муҳим. Шу билан бирга фақат майдон жиҳатдан эмас 

ишлаб чиқариш жиҳатдан ҳам кенгайишига эришишимиз лозим. 

Рақобатбардош маҳсулот ишлаб чиқариш бош мақсадимиз бўлиши керак. 

1-жадвал 

Сурхондарё вилоятида 2017-2021 йилларда сабзавот маҳсулотларини 

етиштириш кўлами7  

 

                                                             
7 Муаллифнинг тадқиқотлари натижасида тузилди. 

2-жадвал 

Сурхондарё вилоятида 2017-2021 йилларда мева ва резаворларни 

етиштириш ҳажми8 

                                                             
8 Муаллифнинг тадқиқотлари натижасида тузилди. 

      Хулоса ўрнида шуни айтиш мумкинки, мамлакатимизнинг ҳар бир 

ҳудуди имкониятларидан оқлона фойдаланган ҳолада мева-сабзавот етиштириш 

тизимини такомиллаштириб бориш лозим. Озиқ-овқат хавфсизлиги шароитида 

бу масалага жиддий эътибор талаб этади. Айни пайтда таҳлил натижаларига кўра 

глобал GFSI нинг 2019-2022 йилгача бўлган уммий рейтингида Ўзбекистон 12 

поғона кўтарилди. Жорий йилда 113 та ўриндан 73-ўринга лойиқ бўлган бўлса, 

бу ҳолатда ҳам мева – сабзавот маҳсулотларини экспорт қилиш ва етиштириш 

билан боғлик саи ҳаракатларимиз ҳам инобатга олинган.  Озиқ-овқат 

хавфсизлигини таъминлашда жадал ривожланаётган мамлакатлар орасида 10-

ўринда кетаётганлигимизни эътироф этган ҳолда, келгусида кучли бешталикка 

кириш бўйича чора-тадбирларни ишлаб чиқишимиз зарур. 

 

Фойдаланилган адабиётлар: 

1. Қишлоқ хўжалиги вазирлигидан олинган маълумотлар. 

2. Сурхондарё вилояти ҳокимияти томонидан олинган маълумотлар.  

 

 

 

 

 

 

 

 

 

 

 

 

 

 


